
Mirurela ya malawa ndi mini na hone ndi ngani yo tea?

Hu na vhadzulapo vha no lingana milioni dza 18 (mitani ya 3 milioni) vhane vha sa vhe na tshumelo dza mirurela ya malatwa zwino ri
tshi khou amba.Hu anganywa uri 15% ya kliniki na 11,7% na zwikolo a zwi na tshumelo dza mirurela ya malatwa. Hunwe vhunzhi ha
zwikolo zwi shumisa mabunga a madindi ane a vha a songo anda, a re na tshikha a dovha a vha mireo. Zwothe hezwi ndi zwine munwe
musi zwa do vusa gada siani la mutakalo. Muvhuso u tea uri u thuse zwitshavha kha u fhedza tshaeo iyi musi waha wa 2010 u tshi sala
u tshi sika.

Mirurela ya malatwa zwi amba mini?

Mirurela ya malatwa ndi tshumelo dza u kumba khathihi na u lata malatwa nga ndila i re na ndondamutakalo, hu tshi katelwa na a mivhilini
ya vhathu, malatwa a midini, a madi khathihi na mathukhwi. Arali hezwi zwa si itwe, vhupo hashu hu a dala tshika zwa vhangela vhathu
malwadze. Zwino ri tshi khou amba Afrika Tshipembe hu na zwiwo zwa 1,5 milioni ya vhulwadze ha u shuluwa dangani (diarrhea) kha
vhana vha minwaha i re fhasi ha 5 u tsa fhasi nwaha munwe na munwe khathihi na kholera. Hezwi zwothe zwi tea u itwa hu tshi tevhedzwa
kuitele kwone-kwone kwa ndondamutakalo.

Ndi nga mini ri na thaidzo yo raliho?

Thaidzo ya mirurela ya malatwa Afrika Tshipembe i vhangwa nga zwithu zwivhili zwihulwane:

. ndondolamutakalo i songo daho (vhunzhi ha vhathu a hu koni u pfesesa uri muthu a tshi fhedza u dithusa kana u tshintsha maleri u
tea u tamba zwanda, nahone vhunzhi ha vhathu hu vhona zwo tea u dithusela dakani).

. u shaea ha zwishumiswa (a huna madi a u tamba ngao khathihi na mabunga)

Thaidzo i nga thandululwa hani?

U isedzwa ha mabunga o khwiniswaho ndi tshipida tsha thasululo iyi. Tshinwe tshifhinga-vho hu tea u vha na u aluswa ha ndivho ya
zwitshavha siani la mutakalo, u khwiniswa ha ndondolamutakalo khathihi na u shela mulenzhe ha tshitshavha kha phurogireme dza
mirurela ya malatwa.

Ndi tshumelo dzifhio dza mirurela ya malatwa dzi re fhasisa dzine dza nga tanganedzea?

. Maitele o teaho a ndondolamutakalo a ngaho mabunga a no dzula o kuna kathihi na u tamba zwanda nga murahu ha musi ho farwa
malatwa kana muthu a tshi vhuya bungani.

. Maitele a u lata malawa a bvaho mivhilini ya vhathu, madi a mashika khathihi na mathukhwi, maitele aya a vhe a ane a si dure, a
no langea, a sa isi khombo vhathuni nahone a tshi tanganedzea siani la zwa u vhavhalela mupo.

. Hu vhe na mabunga a vhukuma mudini munwe na munwe.

Pholisi ya tshumelo dza mirurela ya malatwa dzi re fhasisa i do vha na
mbuelo dzifhio?

Muvhuso u laedzwa nga mulayotewa uri u vhe na vhutanzi tshothe uri vhathu vhothe vha Afrika Tshipembe vha a kona u wana tshumelo
dzo linganaho dza mirurela ya malatwa. Pholisi heyi i do tou fombe kha u isedza tshumelo dzo teaho mitani, zwikoloni na kha dzikiliniki,
kha u khwinisa u hwalwa ha mathukhwi na u latwa hao, khathihi na kha mafhungo a u funza vhathu zwa ndondolamutakalo.

Muvhuso wo anganya u vha phangami mafhungoni a u khwiniswa ha u isedzwa ha tshumelo vhathuni u tshi vha tikedza nga u vha fha
tshumelo dza mirurela ya malatwa dzine dza sa swike hune ha nyetha (ndi maitele ane a sa dure nahone mushumo u tshi itwa nga
tshitshavha tshone tshie). Masia mahulwane a no do itelwa mushumo uyu a do katela fhala hune ha vha na zwililo zwihulwane sa mahayani
kana dzibulasini, mikanoni ya dorobo (peri-urban) na mikhukhuni.

Tshumelo dza mirurela ya malatwa ndi tshithu tshihulwane vhukuma kha mutakalo wa lushaka nga huswi. U itela uri hu vhe na tshumelo
dzo raloho dzi re dzavhudi, mafhungo haya a tea uri a vhe tshipida tsha fulo la u bvela phanda ya lushaka. Zwenezwo-ha, tshumelo dza
mirurela ya malatwa ndi inwe ya mbekanya mushumo dza u bveledza lushaka dzine dza khou tutuwedzwa nga muvhuso. U pfumba hazwo
hu langwa na nga u shela mulenzhe ha tshitshavha.

Mbekanya mushumo dza tshumelo dza mirurela ya malatwa dzi do swika hune dza khwinisa thaidzo dza vhutshilo khathihi na dza
kuhumbulele kwa vhathu dzine dza vha dzi tshi kwama mafhungo a mirurela ya malatwa. Tshaeo ya mabunga, mabunga ane a vha kule
na midi, zwishumiswa zwa tshitshavha zwine zwi si vhe zwinzhi, tshumelo dza u latwa ha malatwa khathihi na dzinwe-vho dza mirurela
ya malatwa dzine dzi si vhe nnzhi dzine dza vho sala dzi tshi vhangela vhathu thoni (u bvula vhuvha ha muthu), dza vhangela muthu
malwadze nge dza nanisa u anda ha u sa tsireledzea ha muthu onoyo.

Ndi nga mini tshumelo dza mirurela dzo tea?

Tshumelo dza mirurela ya malatwa ndi tshithu tshihulwane kha mutakalo. Thaidzo dza mutakalo dzine dza tshimbilelana na u sa vha hone
ha mirurela ya malatwa dzi katela u shuluwa dangani, u huda, thaifoidi, cholera, dali, mutambutambu, nowana (dangani), malwadze a
mato, malwadze a khanda khathihi na u nanisa u kavhiwa nga malwadze kha vhathu vhane vha phosithivi kha HIV. Tshumelo dzavhudi
dza mirurela ya malatwa dzi ita uri ndalamo i nge u anda (hu anza minwaha ya vhutshilo ha vhathu).

Tshumelo dza mirurela ya malatwa ndi tshipida tsha u aluswa ha lupfumo. Siani la ikonomi, u khwiniswa ha tshumelo idzi, u vhulungwa
ha masheleni a no shumiswa kha zwa mutakalo, u shumesa ha vhathu, vhana vha dzhena zwikolo nga ndila yavhudi, vhuendelamashango
hu a engedzedzea khathihi na u sa urelwa nga u kunakiswa ya madi. (Zwo waniwa kha: White Paper Basic Household Sanitation)



Vhudifhinduleli ha tshumelo dza khwine dza mirurela hu na nnyi?

U khwiniswa ha mirurela ya malatwa ndi mafhungo a nnyi na nnyi . Vhasheli vha mulenzhe hu katelwa tshitshavha na mita (ndi one mihulwane enei);
vhakhonthiraka vha re kha tshitshawha tshenetslo, mivhuso yapo, ya vunda na wa lushaka, vha sia a phuraivete khathihi na madzangao a songo di
kwamanyaho na muvhuso (NGO).

Vhudifhinduleli ha Mulayotewa

. Vhomasipala vha tea u isela vhathu tshumelo dzi re mirango dzine dza katela na dza mirurela ya malatwa
. Muvhuso wa lushaka na wa vundu i tea u tikedza vhomasipala nga u sima milayo khathihi na nga u dzhia vhukando vhuwe-vho.

Mishumo na vhudifhinduleli
Mitani na kha tshitshavha

Mutakalo wa vhudi u thoma hayani. Mita na tshitshavha zwi na vhudifhinduleli hone-hone ha u ranga siani la mutakalo wazwo, mupo u si na tshika khathihi
na tshumelo dza mirurela ya malatwa dzo khwiniswaho. Zwiito zwi songo daho siani la ndondolamutakalo zwi nga vha vhangela mutakalo u ofhisaho
hanefho mitani khathihi na kha tshitshavha nga huswi u vhuya u sika na kha lushaka Iwothe. Hu nga dzhiwa maga a tevhelaho u i tela u khwinisa
ndondolamutakalo:

U tamba zwanda musi muthu a tshi vhuya bungani, musi muthu a sa athu u fara zwiliwa, khathihi na musi muthu a tshi fhedza u tshintsha maleri.
U vhudza-vho vhanwe nga rine nga ho ndondolamutakalo yavhudi khathihi na u vha vhudza nga ha vhudi ha mirurela ya malatwa.

U pota mivhusoni yapo ri tshi tsivhudza siani la tshumelo dza mirurela ya malatwa ine i si shume zwavhudi.

U vha na vhutanzi tshothe uri mabunga o kuna nahone a khou shuma zwavhudi.

Tshitshavha khathihi na madzangano a no wanala henefho kha tshitshavha a tea u tsivhudza mivhuso yapo malugana na zwililo zwi kwamaho tshumelo
dza mirurela ya malatwa. Vha tea u thusa mivhuso iyi musi hu tshi itwa pulane dza thandela, u dzi thoma na u dzi pima.

Vhudifhinduleli ha tshitshavha hu tea u vha hone musi ri tshi da kha mabunga a tshitshavha. Mivhuso yapo i tea u tikedza tshitshavha uri tshi kone u
dzula vhuponi ho kunaho nahone hune ha vha na mutakalo wavhudi nga:

. U shumisa thandela dza henefho kha tshitshavha hune vhafhati vha henefho vha gudiswa u fhata mabunga ane a vha na ndondamutakalo a dovha
a tsireledzea. Vhafhati havha vha tea u thusa mita musi i tshi difhatela mabunga ayo. Hezwi swi sikela vhathu mishumo.

. U talutshedza vhathu khathihi na vhafthati mafhungo ane a do vha thusa uri vha kone u fhata mabunga ane a vha o tsireledzeaho, o khwathaho a
dovha a vha avhudi.

. U nea sabusidi ya u renga zwishumiswa zwa thata zwa vhukuma huu itela uri mabunga a no do fhatwa a vhe a vhukuma siani la u tsireledzea,
ndondolamutakalo na u kona u swikelwa nga nnyi na nnyi.

Kha masia o fhambanaho a muvhuso

Mivhuso yapo i ita kupulane kwayo hu tshi shumiswa IDPS ine ya vha tshithu tshithihi na Water Services Development Plans (WSDPs). U itela u tandulula
dandetande ya tshaeo ya tshumelo dza mirurela ya malatwa nga ndila yavhudi, muvhuso wapo u tea uri u ite mugaganyo khathihi na u lambedza tshumelo
idzi. Ndambedzo i nga bva kha masia o vhalaho hu tshi katelwa na mithelo ye ya kuvhanganywa nga mivhuso ya vundu na wa lushaka. Musi hu tshi
thomiwa phurogireme ya mirurela ya malatwa, muvhuso wapo u fanela u vha na vhutanzi tshothe uri mupo wo tsireledzea. Ndi muvhuso wonoyu une
wa tea u ita mugaganyo wa tshelede ine ya do shumiswa kha u londola na u tshimbidza mirurela ya malatwa ine ya shumisa madi. Hu dovha ha vha
vhudifhinduleli ha muvhuso wapo u ita uri vhadzulapo vha khwinise mirurela ya malatwa avho . Hunwe vhudifhinduleli asihu:

. U kona u vhona zwililo zwa mirurela ya malatwa, hu shumiswe thandela nngede kha u ita uri mita i khwinise mabunga ayo.
. U rwelwa tari phurogireme dzine dza tutuwedza mutakalo khathihi na ndondamutakalo, zwi itwe ho itwa mutingati na tshitshavha.
. U vhea ito kha mutakalo wa tshitshavha

. U thusa mita kha u khwinisa, u tshimbidza na u londola tshumelo dzavho dza mirurela ya malatwa.

Muvhuso wa vundu

Muvhuso wa vundu u tea u thusa mivhuso yapo nga u lambedza nga masheleni, vhashumi khathihi na nga thikhedzo ya thekeniki. U tea u vha na vhutanzi
tshothe uri pholisi ya lushaka i khou tevhelwa, wa dovha wa sima milayo i no do thusedza, wa vha wone u no tshimbidza kupulanele kwa zwithu madzinguni
khathihi na u vhea ito kha kutshimbidzelwe kwa zwithu.

Muvhuso wa Lushaka

Muvhuso wa Lushaka u tea u sima milayo khathihi na uvhea tshikalo tsha kuitele kwa zwithu, wa tshimbidza khathihi na u vhea ito kha phurogireme dza
lushaka; wa kunguwedza u tshi tutuwedza masia mariwe a muvhuso; wa langa u iselwa ha tshumelo khathihi na u dzhenelela arali hu uri hu na hune
vhukoni ha khou lepe-lepa.

Mihashoni ya muvhuso i re yone-yone

Muhasho wa Madi na Vhusimamiri (DWAF) ndi wone muundi wa madi a lushaka wa dovha wa vha khwali ya mafhungo a tshumelo dza mirurela ya
malatwa. Musi u tshi shumisana na vhanwe vhasheli vha mulenzhe, DWAF i swika hune ya tea u sika tshikalo tsha tshumelo dza mirurela ya malatwa,
ya tikedza mavundu na vhomasipala musi hu tshi isedzwa vhathu tshumelo dza mirurela ya malatwa, wa dovha wa vhea io kha mvelelo dza hone, wa
thusa kha u sika vhudzivha, wa lambedza nga masheleni, wa ita thandela dza u linga dza tshumelo dza mirurela dzine dza si dure khathihi na u vha na
vhutanzi tshothe-tshothe uri mafhungo a tshumelo dza mirurela ya malatwa khou tshimbidzwa mazha. Muhasho u tshusa mivhuso yapo kha u ola puane
dzi no vhidzwa upfi Water Services Development Plans, dzine dza vha tshipia tsha Integrated Development Plans.

Muhasho wa Mivhuso ya Vundu na Mivhuso Yapo u tea u vha na vhudifhindulela huhulwane kha u tutuwedza Integrated Development Plans dza,
vhomasipala, u tea u vha na vhutanzi vhukumakuma uri mivhuso ya vundu na mivhuso yapo i na vhudzivha, u tshimbidza mafhungo a Equitable Share
khathihi na masheleni a no newa vhomasipala a u tea zwishumiswa hu tshi katelwa na vhea ito kha kushumiselwe kwa masheleni aya.

Muhasho wa Mutakalo u do tshimbidza zwa mafhungo othe a no kwama mutakalo, wa tea tutuwedza uri hu vhe na u lilwa ha tshumelo dza mirurela ya
malatwa nga u ita phuregireme dza u tsivhudza vhathu siani la ndondolamutakalo, u sike kuitele kune kwa tea u tevhedzwa mafhungoni a mutakalo, u
nee vhathu zwishumiswa zwa u vha thireina khathihi na u funza zwitshavha ndondolamutakalo.

Thirezhari ya Lushaka u thusa mivhuso yapo nga u pulanela masheleni khathi hi na kushumisele kwao.

Muhasho wa Zwifhatwa wa Lushaka u tea u vhea zwikalo zwa kufhatelwe kwa nndu (hu tshi sedzwa uri tshumelo dza mirurela midini ndi tshone tshithu
tsha u ranga nga nnda ha musi lushaka lwa mavu lu tshi nga tutuwedza zwinwe-vho)

Muhasho wa Pfunzo u na vhudifhiduleli ha u sika zwikalo zwa kharikhulamu, wa vha na vhutanzi tshothe siani la u lambedza nga masheleni, khathihi
na u sika vhudzivha ha u funzwa ha vhathu. Mivhuso ya phurovintsi i na vhudifhinduleli ha u khwinisa zwishumiswa zwikoloni hu tshi katelwa na tshumelo
dza mirurela ya malatwa khathini na u ita uri hu thomiwe Phurogireme dza thuthuwedzo ya Mutakalo Zwikoloni (Health Promoting Schools Programme)
hu u itela u sika zwikolo zwi re na tsireledzo nahone zwi na mutakalo wavhui.

Muhasho wa Mishumo ya Vhathu u shuma sa zhendedzi u tshi zwi ita wo imela mivhuso wa lushaka na ya vundu musi hu tshi fhaliwa zwikolo na kliniki.
Muhasho houno u na vhudifhinduleli ha u vha na vhutanzi tshothe uri tshumelo dza mirurela ya malatwa dzi re dza vhukuma dzi hone zwifhatoni zwothe
zwa muvhuso na zwi no shumiswa nga vhathu. Muhasho uyu u dovha hafhu wa vha na vhudifhinduleli ha u thoma phurogireme dzi re zwitshavhani dza
mishumo ya vhathu.

Muhasho wa Mafhungo a Mupo na Vhuendelamashango u na vhudifhinduleli ha u tsireledza mupo nahone u vhea zwikalo kha mafhungo a kwamaho
mupo siani la tshumelo dza mirurela ya malatwa khathihi na u vhea ito kha u tevhedzwa ha milayo i no langa uri tshumelo idzi dzi kwama mupo nga ndila-
de.



Vhawe vhasheli vha mulenzhe

Sia la phuraivete

Muvhuso u nga si zwi kone u wothe zwa u tandulula dandetande la tshumelo dza mirurela ya malatwa. Sia la phuraivete zwihulwane
mabindu, a nga kona u maga na u kwea sisiteme dza mirurela, a ita mutingati na vhomasipala kha u isedza vhathu tshumelo khathihi
na u lambedza nga masheleni.

Madzangano ane a si vhe a muvhuso

Haya madzangano a nga thusa nga phurogireme dza u tsivhudza zwitshavha nga ndondolamutakalo, a tutuwedza u shela mulenzhe ha
tshitshavha, a kuvhanganya zwigwada zwa vhathu vha no bva zwitshavhani vhane vha do shuma kha dzithandela khathihi na u vhea ito
kha thandela idzo.

Aya mafhungo othe a do tshimbidzwa nga ndila-de?

. Kha sia la mivhuso yapo Masipala wa Tshitiriki kana Metro kana Masipala Wapo ndi ene a no do vha na vhudifhinduleli ha u
tshimbidza zwithu hu tshi shumiswa Pulane ya Mveledziso yo tanganelaho (Integrated Development Plan (IDP)) ine khayo Water
Services Development Plan (WSDP) ya vha tshipida.

. Kha vundu muvhuso wa vundu u do tshimbidza zwithu nga ndila ya u tou tikedza u tshi shumisa Foramu dza U tshimbidza
Mirurela ya Malatwa ya Phurovintsi (Provincial Sanitation Co-ordinating Forums)

. Kha muvhuso wa lushaka u tshimbidzwa ha mafhungo hu do konadzea hu tshi shumiswa Thimu ya Lushaka ya Mirurela Ya Malatwa
(National Sanitation Task Team (NSTT) ine ya do dovha hafhu ya tewa sa komitihukhu ya Thimu ya Zwishumiswa zwa Masipala
(Municipal Infrastructure Task Team (MITT), henefha DWAF ndi yone khwali shango lothe nahone ndi yone i no do sika Dairekhithoreiti
ya Mirurela (Sanitation Directorate) ntswa, ya vha yone phangami.

Zwifhinga zwo vhewa nga nila-e?

Bammbiri litshena la Mirurela Mirangi ya Malatwa Midini (White Paper on Basic Household Sanitation) lo swika he la tanganedzwa nga
khabinete nga nwedzi wa Khubvumedzi 2001. Tshifhinga tshi khadi vha tshenetsho tshithihi, Furemiweke ya Maano a Lushaka a Mirurela
ya Malatwa (Framework for a National Sanitation Strategy) na yone yo mbo tanganedzwa. Furemiweke heyi ndi ine zwino ri tshi khou
amba i khou divhadzwa vhothe vhane vha kwamiwa nga mafhungo haya hu tshi katelwa zwitiriki na vhomasipala vhapo, NGO, mazhendedzi
a u do thoma mushumo, mivhuso ya vundu khathihi na vhathu vha zwitshavha vhane vha vha na dzangalelo kana vhane vha kwamea.
Furemiweke iyi i a wanala kha www.dwaf.gov.za. Maano ane a vha a vundu na mivhuso yapo a do bveledzwa hu sa athu swika Fulwana
2002. Furemiweke iyi i dzinginya la uri hu tevhelwe kuitele kunekwa disa u bveledzwa ha zwitshavha, nthani ha u shumisa vhorakontiraka.
Hezwi zwi do sikela vhathu mishumo, zwa fundedza vhadzulapo siani la vhukoni tshumeloni dza mirurela ya malatwa khathihi na vhukoni
ha u langa thandela.

Ndi tshaka dzifhio dza mabunga dzi re hone?

Musi zwitshavha zwi tshi khetha mabunga kana tshumelo dza mirurela ya malatwa, zwi tea u sedza mitengo yao, u leluwa siani la
kushumisele khathihi na kuthogomelele, kutsireledzelwe kwa mupo, vhukoni ha vharakontiraka vhane vha bva henefho zwitshavhani kha
u kwea sisiteme idzi nahone sisiteme idzi dzi o khwiisa mutakalo u guma ngafhi. Sisiteme inwe na inwe kha dze dza tewa kha mutevhe i
do pfumba nge vhashumisi vha fundedzwa kushumiselwe kwayo kwone-kwone. Mabunga a a swika hune a tshinyala, a vho nukha, a
vho kunga zwikhonono ha vho thothonywa zwitshili. Mifunda miraru ye ya ewa afho fhasi a yo ngo tea u shumiswa miini. Mitengo ye ya
ewa ndi ya u tou anganya nahone i a fhambana zwi tshi bva kha nzulele ya fthethu hugede.

Bunga li songo khwinisiwaho la dindi (a li na ndondo amutakalo nahone a li ngo themenndelwa) Mitengo i ya nga u fhambana.

Bunga lo khwiniswaho la dindi line la dzhena mufhe: Hu na tshifhato ntha ha dindi, mufhe u dzheniswa nga phaiphi ine ya vha na
sefo ya u thivhela thunzi. Dindi li nga kha di semendelwa nga matungo arali mavu a hone a tshi tenda. Mutengo u thoma kha R600.00
ya u fhata wa ya kha R60.00 nga nwaha ya u hoha mashika arali hu uri a hohwa luthihi nga nwaha.

Bunga lo khwiniswaho la madindi mavhili ane a dzhena mufhe: Hu na tshifhato tshithihi ntha ha madindi mavhili a songo tsesaho o
tou vhandekana. Madindi a shuma nga u sielisana, mufhe u dzhena nga phaiphi i re na sefo ya u thivhela thunzi. Madindi aya o semendelwa
nga matungo ha vha na luguvha vhukati. Mutengo u thoma kha R2 500 u dzhenisa na R35 nga nwaha ya u thogomela.

Mabunga a no ita mupfudze a no katela na u pambuswa ha mutambuluwo khathihi na sisiteme dza u omisa: Hu na tshifhato tshithihi
nga ntha ha gumbu lo shatiwaho line la tenda u shululwa ha tshika yo no vhaho mupfudze. Mutambuluwo u a kona u pambuswa nahone
lipaipi la muya li thusa kha u omisa malatwa, zwihulwane kha sisiteme dza u omisa. Mutengo u thoma kha R3 000 kha siasiteme dzi no
shumiswa dzifemeni kana mishumoni. U londola zwi dura R35 nga nwaha.

Mabunga a u gwedzha/u putedza kana a no shumisa madi: Ndi bunga li re na lupendelo lu no shatela madi. Malatwa a a gwedzhelwa
kule hu tshi shuma phaiphi pfufhi a ya hune a kuvhanganywa hone kana hune a tou nwelela. Heli bunga ndi line la tanganedzwa hothe
na mashangodavha hune vhashumisi vhao vha tou tumba nahone vha shumisa madi kha de ianzwa ngei bvungwi. Fhedzi-ha a li koni u
shuma arali vhathu vha nga posa zwithu zwi songo tea ngomu, kana a huna tshumelo dzi sa duriho dza u tevhula. U dzhenisa hu thoma
kha R2 000, u tevhula ndi R150 nga hwaha.

Mathannge a sephuthiki na a u nweledza: Bunga la nga ngomu nduni la u tou gwedzha line la shumisa phaiphi ino ya ya dzhena kha
dindi li sa bvudisiho madi hune tshiaka ya tou nwelela mavuni. Mutengo wa u dzhenisa u thoma kha R7 000, na R200 ya u londola nga
nwaha zwi bvudisiho madi uri mashika ayo a tevhulwa lungana.

Mabunga a u gwedzha ane a vha na thannge i no kuvhanganya: Mashika a a gwedzhiwa fhedzi a si swike hune a nwelela mavuni
lune a tea u tevhuliwa. Motengo u langwa nga vhuhulu ha thannge na uri i shululwa lungana.

Soredzhi thukhu line la si kuvhangange magwada: Bunga la hga ngomu nduni line la shululela mashika thanngeni ya sephuthiki
magwada a noka. Zwiludi zwi tuwa zwa ya zwa dzhena kha soredzhi thukhu hune zwa kuvhanganywa. Mutengo u langwa nga vhuhulu
ha thannge na uri i shululwa lungana.

Soredzhi yo fhelelaho ya madi: Bunga la nga ngomu nduni la u tou gwedzha le la kwewa kha soredzhi ine ya khunyelela hu no gaiwa
hone tshika. R6 000 ya u dzhenisa na R400 nga waha ya u londola.

Soredzhi i songo tou tsesaho: Bunga la nga ngomu nduni la u tou gwedzha hu sa shumiswi madi manzhi nahone hu tshi shumiswa
phaiphi thukhu soredzhi ya hone i songo tsesa nahone hu na mabuli ane kushumelwe kwawo kwa olelwa henefho hune ya vha hone.
Ngei mashangodavha mabunga a ya a vhulunga 50% ya madi a no shumiswa fhedzi-ha ndi hone i kha di tou edziswa fhano Afrika
Tshipembe.

Mabunga a khemikhala: Ndi zwifhato zwi no ima nga zwothe zwine zwa shumisa khemikhala u itela uri malatwa a si vhe na vhuhali
nahone a si nukhe. A a dura vhukuma nahone a shumiswa lwa tshifhinga nyana. Mivhuso minzhi a i tsha toda a tshi shumiswa.

Mabunga a mabakete (ha na ndondolamutakalo khao nahone ha ngo tea u themenndelwa): Hu na tshifhato nga ntha na tshidzulo
ntha ha bakete. Musi na musi bakete i a dzhiwa zwi re ngomu zwa tevhulwa. A anzela u shumiswa fhedzi a nga vhangela pfukusa
malwadze. Mivhuso minzhi i khou lingedza u sa tsha a shumisa - nahone zwi a dura u a londola.

Mabunga a tshitshavha (ha ngo themendelwa u shumiswa midini): Ndi dzibuloko dza mabunga ane a shumisa madi kana a madindi.
A lila u dzulela u kunakiswa khathihi na u londolwa.

Vhubvo ha masheleni a u ambedza

Hu na tshaka tharu dza zwiko zwa masheleni a u khwinisa tshumelo dza mirurela ya malatwa: sabusidi ya Equitable Share, masheleni a
no newa masipala a u tea zwishumiswa zwa masipala khathihi na tshelede ine vhomasipala vha i kuvhanganyela. Inwe ya tshelede ya
sabusidi ya u fhata nnu i nga kha i shumiswa henefha kha mirurela

Equitable Share
Tshelede iyi ya sabusidi i no bva muvhusoni wa lushaka i tshi newa vha mivhuso yapo i shumiswa kha u badela tshumelo dza mahala
dzine dza nekedzwa vhashai.

Giranti

Giranti ya Bindudzo dza Zwishumiswa zwa Masipala (Municipal Infrastructure Investment Grant) i do shumiswa kha u lambedza vhudzulo.
Zwino ri tshi khou amba DWAF i na tshelede i no bva luthihi fhedzi ya subusidi ya R300 ine ya shuma kha u bveledzwa ha zwitshavha
na R900 ine ya shuma kha u fhata mirango ya mabunga (kaleni yo vha i R600 ya u bveledzwa ha zwitshavha na R600 ya zwishumiswa).

Tshelede i no kuvhanganwa nga Vhomasipala vhone vhane

Muvhuso u khou thanngela mafhungo a u wana tshelede yawo murahu musi hu tshi newa vhathu tshumelo dza mirurela ya malatwa.
Vhomasipala vha swika hune vha ta magemo avho zwenezwo nga murahu ha musi vho no netshedza vhashai tshumelo dzine dza vha
mirango.

Consolidated Municipal Infrastructure Programme (CMIP)
CMIP i lambedza tshumelo dza mirurela ya malatwa dza fhethu hapo , khathihi na zwishumiswa zwine zwa vha zwa vhomuthumunzhi
dzidoroboni na mahayani kana dzibulasini.

Sabusidi dza nndu

Zwa zwino mudi munwe na munwe u nga kona u wana sabusidi ya R16 000 i no wanala luthihi fhedzi fhethu hune ha vha zwikilobulasini
zwine zwa vha mulayoni ine ya shumiswa kha u renga mavu, u fhata nndu khathihi na u netshedza zwishumiswa zwi ngaho mabunga.
Vhathu vhane vha vha na pfanelo dzi songo tou nwalwaho dza mavu fhethu hune vha khou dzula hone zwino na vhone vha a kona u
wana sabusidi iyi. Hu khou dzinginywa na sabusidi ya u khwiniswa ha vhudzulo mahayani kana dzibulasini.

Masheleni o fhambananaho a o tshimbidzwa nga ndila-de?

Pulane ya Nveledziso yo Tanganelanaho (Intergrated Development Plan, IDP) i do vha yone ino do shumiswa u lambedza na u tanganisa
masheleni o thambanaho Iwa tshifinga nyana na u ita uri hu songo vhu na u dovhololwa ha mishumo.

Milayo ya Pholisi ya Mirurelo ya Malatwa i
re Mirango

1. Maga a u tsireledza mutakalo wa tshitshavha a fanela u anana na zwine tshitshavha tsha
toda zwone khathihi na u tumekanya na tsivhudzo ya zwa mutakalo yo khwiniswaho. U itela
uri vhathu vha vhuyelwe nga u khwiiswa ha tshumelo idzi, hu tea uri muwe na muwe wavho
a kone u pfesesa mutingati u re hone vhukati ha mutakalo wawe na hdondolamutakalo kwayo
khathihi na mabunga.

2. Tshitshavha tsh tea uri tsh shele mulenzhe tsothe kha thandela iyi. DWAF i tou shuma u
lavhelesa fhedzi. Vhadzulapo vha na pfanelo, fhedzi-ha vha dovha hafhu vha vha na vhudifhinduleli
ha mutakalo wavho.

3. Tshumelo dza mirurela ya malatwa dzi fanela u itwa dzo badekanywa na ndisedzo dza madi
khathihi na dzinwe tshumelo dza masipala.

4. Tshumelo dza mirurela ya malatwa a si mafhungo a mabunga fhedzi; dzi fanela u ita mutingati
na pfunzo ya zwa mupo khathihi na ya mutakalo.

5. Mafhungo a uri muthu a kone u swikela tshumelo dza mirurela ya malatwa dza fhasisa, ndi
pfanelo ya muthu.

6. Mivhuso yapo i na vhudifhinduleli he ya laedzwa nga mulayotewa uri nnyi ha nnyi a wane
tshumelo dza mirurela ya malatwa.

7. Tshelede ine ya vha ya lushaka ine ya khou tou khwekhwerudzhwa i tea u ranga u shumela
vhala vhane vha vha dziedzini.

8. Tshelede yeneyo ya u tou khwekhwerudzha i tea u kovhekanywa nga ndila i no lingana
shangoni nga huswi.

8. Madi ndi tshithu tshihulwane kha ikonomi ya shango lune a tea u tshireledzwa nge ha vha
na tshumelo dza mirurela ya malawa.

10. Vhatshikafhadzi vha madi na mupovha tea u badeliswa musi hu tshi kunakiswa ayo madi
na mupo zwe vha tshikafhadza.

11. Tshumelo dza mirurela ya malatwa dzi tea u sa durela shango.

12. Mupo u tea u tsireledzwa musi sisiteme dza mirurela dzi tshi longwa.

